ՀԻՄՆԱՎՈՐՈՒՄ
 ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՕՐԻՆԱԿԱՆՈՒԹՅԱՆ  ՎԵՐԱՀՍԿՈՂՈՒԹՅԱՆ ՏԵՍՉՈՒԹՅՈՒՆ ՍՏԵՂԾԵԼՈՒ ԵՎ  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՕՐԻՆԱԿԱՆՈՒԹՅԱՆ ՎԵՐԱՀՍԿՈՂՈՒԹՅԱՆ ՏԵՍՉՈՒԹՅԱՆ ԿԱՆՈՆԱԴՐՈՒԹՅՈՒՆԸ  ԵՎ ԿԱՌՈՒՑՎԱԾՔԸ ՀԱUՏԱՏԵԼՈՒ ՄԱUԻՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1042-Ն ՈՐՈՇՄՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ ԵՎ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
«Հայաuտանի Հանրապետության արդարադատության նախարարության օրինականության  վերահսկողության տեսչություն ստեղծելու և Հայաuտանի Հանրապետության արդարադատության նախարարության օրինականության վերահսկողության տեսչության կանոնադրությունը  եվ կառուցվածքը հաuտատելու մաuին» ՀՀ կառավարության  որոշման ընդունման անրաժեշտությունը պայմանավորված է նախ և առաջ  Հայաստանի Հանրապետության կառավարության 2011 թվականի ապրիլի 7-ին կայացած նիստի թիվ 29.7/[68899]-11   N 13 արձանագրության համաձայն ընդունված Հայաստանի  Հանրապետության  կառավարության  2002  թվականի  նոյեմբերի  28-ի N 1917-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման թիվ 2 հավելվածով  հաստատված Հայաստանի Հանրապետության արդարադատության նախարարության աշխատակազմի կառուցվածքում փոփոխություններով, որոնց արդյունքում նախարարության աշխատակազմում ստեղծվում է նոր` Օրինականության վերահսկողության տեսչություն: 
Նախարարության աշխատակազմի կառուցվածքում առաջարկված կառուցվածքային փոփոխությունների զգալի մասը պայմանավորված է պետական կառավարչական հիմնարկի կառուցվածքը համապատասխան ստորաբաժանումների գործառութային տարանջատման սկզբունքով պայմանավորելու անհրաժեշտությամբ, որի պայմաններում պետք է առանձնացվեն մասնավորապես քաղաքականության մշակման, վերահսկողական և ծառայությունների մատուցման գործառույթներ իրականացնող կառուցվածքային և առանձնացված կառուցվածքային միավորները: Նշված մոտեցումը դրված է նաև  ՀՀ Նախագահի 2007թ. հուլիսի 18-ի ՀՀ Կառավարության և նրան ենթական պետական կառավարման մարմինների գործունեության կազմակերպման մասին ՆՀ-174-Ն հրամանագրի հիմքում:
 
Արդյունքում, ՀՀ դատական օրենսգրքով, «Նոտարիատի մասին», «Քրեակատարողական ծառայության մասին», «Դատական ակտերի հարկադիր կատարումն ապահովող ծառայության մասին», «Քաղաքացիական կացության ակտերի մասին» և  Հայաստանի Հանրապետության այլ օրենքներով ու իրավական ակտերով ՀՀ արդարադատության նախարարությանը վերպահված իրավական ակտերի պահանջների պահպանման նկատմամբ վերահսկողության,  կարգապահական վարույթների հարուցման և պատասխանատվության միջոցների կիրառման գործառույթների համակարգված և մասնագիտական պատշաճ մակարդակով իրականացումը ապահովելու նպատակով առաջարկվել է ստեղծել Օրինականության վերահսկողության տեսչություն: Տեuչության նպատակները և խնդիրներն են հանդիսանալու Հայաստանի Հանրապետության օրենքներով և իրավական այլ ակտերով արդարադատության նախարարությանը վերապահված իրավասությունների սահմաններում`
1) Նախարարության առանձնացված ստորաբաժանումների կողմից օրենքների և այլ իրավական ակտերի պահանջների կատարման ապահովումը. 
2) Նոտարների և քաղաքացիական կացության ակտերի գրանցման մարմինների կողմից օրենքների և այլ իրավական ակտերի պահանջների կատարման ապահովումը. 
3) կազմակերպությունների կողմից կողմից օրենքների և այլ իրավական ակտերի պահանջների կատարման ապահովումը, ֆինանսական գործունեության թափանցիկության բարձրացումը.
4) Դատավորի նկատմամբ օրենքով սահմանված կարգով կարգապահական վարույթ հարուցելու և վարելու նախարարի լիազորության իրականացման ապահովումը.
5) քաղաքացիների ընդունելության կազմակերպումը, դիմումներին և բողոքներին օրենքով սահմանված կարգով ընթացք տալու ապահովումը. 

6) Հայաuտանի Հանրապետության oրենքներով և իրավական այլ ակտերով     նախարարությանը և նախարարին վերապահված վերահսկողական այլ լիազորությունների իրականացման ապահովումը։

Ներկայացված նախագծով առաջարկվում է տեսչության կառուցվածքում գործառութային բաշխում կառուցվածքային ստորաբաժանումների միջև` հիմք ընդունելով նախարարության վերահսկողությանը օրենքով վերապահված ոլորտներում տեսչության գործունեության հիմնական ուղղությունները: Արդյունքում տեսչության կառուցվածքում առաջարկվում են հետևյալ կառուցվածքային uտորաբաժանումները.
1. Իրավաբանական անձանց պետական ռեգիuտրի և ոչ առևտրային կազմակերպությունների գործունեության օրինականության վերահսկողության բաժին 

2. Նոտարիատի և քաղաքացիական կացության ակտերի գրանցման մարմինների գործունեության օրինականության վերահսկողության բաժին 

3. Դատական ակտերի հարկադիր կատարման և քրեակատարողական ծառայության գործունեության օրինականության վերահսկողության բաժին 

4. Դատավորների նկատմամբ կարգապահական վարույթի նյութերի  նախապատրաստման բաժին 

5. Դիմում-բողոքների քննության բաժին
Հայաստանի Հանրապետության արդարադատության նախարարության աշխատակազմի օրինականության վերահսկողության տեսչության առաջարկվող կառուցվածքը թույլ է տալիս կատարել աշխատանքային ծանրաբեռվածության բաշխում տեսչության կառուցվածքային միավորների միջև, ինչը նպաստելու է այդ ստորաբաժանումների պատշաճ մասնագիտացմանը, աշխատանքի արդյունավետության և որակի  բարձրացմանը:   
Նախարարության աշխատակազմի կառուցվածքում փոփոխությունների, գործառութային վերաբաշման, նոր կառուցվածքային ու  առանձնացված ստորաբաժանումների  (այդ թվում` Օրինականության վերահսկողության տեսչության) ստեղծման արդյունքում նախարարության աշխատակազմի ստորաբաժանում հանդիսացող առանձին միավորների գոյությունը սպառում է իրենց առջև դրված խնդիրների լուծման համար որպես ստորաբաժանում գոյություն ունենալու նպատակահարմարությունը և առաջանում են այլ իրակական ակտերում փոփոխություններ կատարելու անհրաժեշտություն: Այս իսկ պատճառով, առաջարկվում է ուժը կորցրած ճանաչել Հայաստանի Հանրապետության Կառավարության 2010 թվականի օգոստոսի 5-ի թիվ 1042-ն որոշմումը «Հայաuտանի Հանրապետության արդարադատության նախարարության աշխատակազմի` օրենքով նախատեսված առանձին ոչ առևտրային կազմակերպությունների գործունեության օրինականության վերահսկողության տեսչության կանոնադրությունը և կառուցվածքը հաստատելու մասին»:

Միևնույն ժամանակ, վերահսկողական և դիմում բողոքների քննության գործառույթների փոխանցումը նոր ստեղծվող Օրինականության վերահսկողության տեսչությանը, անհրաժեշտ է դարձնում համապատասխան փոփոխություններ կատարել նաև Հայաuտանի  Հանրապետության  կառավարության 2002 թվականի նոյեմբերի 28-ի «Հայաuտանի Հանրապետության արդարադատության նախարարության քաղաքացիական կացության ակտերի գրանցման գործակալության կանոնադրությունը և կառուցվածքը հաստատելու մասին» թիվ 1919-Ն որոշման մեջ` գործակալության կանոնադրական գործառույթների շարքում 9-րդ կետի  «ե» ենթակետից հանելով գործակալության տարածքային մարմինների աշխատանքային գործունեության վերահսկողության գործառույթը, ինչպես նաև ուժը կորցրած ճանաչելով «զ» ենթակետը, որի համաձայն գործակալությունը ուuումնաuիրում է գործակալության տարածքային մարմինների դեմ ուղղված բողոքները: 

Քաղաքացիական կացության ակտերի գրանցման գործակալության գործառույթներում փոփոխությունները պայմանավորում են նաև նրա համապատասխան կառուցվածքային ստորաբաժանման վերանվանման անհրաժեշտությունը` քաղաքացիական կացության ակտերի գրանցման աշխատանքների և մեթոդոլոգիայի բաժնից քաղաքացիական կացության ակտերի գրանցման աշխատանքների և ապոստիլի բաժին: 

ՏԵՂԵԿԱՆՔ
 «ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՕՐԻՆԱԿԱՆՈՒԹՅԱՆ  ՎԵՐԱՀՍԿՈՂՈՒԹՅԱՆ ՏԵՍՉՈՒԹՅՈՒՆ ՍՏԵՂԾԵԼՈՒ ԵՎ  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՕՐԻՆԱԿԱՆՈՒԹՅԱՆ ՎԵՐԱՀՍԿՈՂՈՒԹՅԱՆ ՏԵՍՉՈՒԹՅԱՆ ԿԱՆՈՆԱԴՐՈՒԹՅՈՒՆԸ  ԵՎ ԿԱՌՈՒՑՎԱԾՔԸ ՀԱUՏԱՏԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1042-Ն ՈՐՈՇՄՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ», ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
 «Հայաuտանի Հանրապետության արդարադատության նախարարության օրինականության  վերահսկողության տեսչություն ստեղծելու և  Հայաuտանի Հանրապետության արդարադատության նախարարության օրինականության վերահսկողության տեսչության կանոնադրությունը  եվ կառուցվածքը հաuտատելու մաuին»,  «Հայաստանի Հանրապետության կառավարության 2010 թվականի օգոստոսի 5-ի թիվ 1042-ն որոշմումն ուժը կորցրած ճանաչելու մասին» և «Հայաստանի Հանրապետության կառավարության 2002 թվականի նոյեմբերի 28-ի թիվ 1919-ն որոշման մեջ փոփոխություններ կատարելու մասին» ՀՀ կառավարության որոշման նախագծերի ընդունման կապակցությամբ այլ իրավական ակտերի ընդունման անհրաժեշտություն չի առաջանում: 
ՏԵՂԵԿԱՆՔ
 «ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՕՐԻՆԱԿԱՆՈՒԹՅԱՆ  ՎԵՐԱՀՍԿՈՂՈՒԹՅԱՆ ՏԵՍՉՈՒԹՅՈՒՆ ՍՏԵՂԾԵԼՈՒ ԵՎ  ՀԱՅԱUՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՕՐԻՆԱԿԱՆՈՒԹՅԱՆ ՎԵՐԱՀՍԿՈՂՈՒԹՅԱՆ ՏԵՍՉՈՒԹՅԱՆ ԿԱՆՈՆԱԴՐՈՒԹՅՈՒՆԸ  ԵՎ ԿԱՌՈՒՑՎԱԾՔԸ ՀԱUՏԱՏԵԼՈՒ ՄԱUԻՆ», «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՕԳՈՍՏՈՍԻ 5-Ի ԹԻՎ 1042-Ն ՈՐՈՇՄՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ» ԵՎ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՆՈՅԵՄԲԵՐԻ 28-Ի ԹԻՎ 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
 «Հայաuտանի Հանրապետության արդարադատության նախարարության օրինականության  վերահսկողության տեսչություն ստեղծելու և  Հայաuտանի Հանրապետության արդարադատության նախարարության օրինականության վերահսկողության տեսչության կանոնադրությունը  եվ կառուցվածքը հաuտատելու մաuին»,  «Հայաստանի Հանրապետության կառավարության 2010 թվականի օգոստոսի 5-ի թիվ 1042-ն որոշմումն ուժը կորցրած ճանաչելու մասին» և «Հայաստանի Հանրապետության կառավարության 2002 թվականի նոյեմբերի 28-ի թիվ 1919-ն որոշման մեջ փոփոխություններ կատարելու մասին» ՀՀ կառավարության որոշման նախագծերի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում:









